
Airgument
In ditler Epiſtel oder mandat / wirt
kurtzlich angetzeyt auß waß vrſache das Chriſtlich volck ßo

yemerlich geirret / den glawben verloren hab / vnd wie es wi⸗

derumb dartzu kommen muͤge .Da neben wird auch eyn

Chriſtlicher krieg wider den teuffel vnd ſeyn hof
geſinde mit Chriſtlichen waffen auffs kur⸗

tiſte abgemalet vnnd geleret / allenn
ſchwachen gewiſſen troͤſtlich

vnd lieblich tzu leſen .

Ich Iheſus chriltus „ der lebendig
Son Gottes / geborn auß dem koͤniglichen ſtamme Dauid / ein
Boͤnig der ehren / eyn Heyland der gantzen welt / eynn verſoͤner

des tzorns Gottes / eyn mitler tzwiſchen Gotte vnd dem men⸗

ſchen / eyn ſunden trager vnd wares lamp Gottes / ßo hynweg
nympt die ſunde der welt / Empiet allen meynen lieben getreu

wen Chriſten vnd brudern / meyn gnad / fride / vnd barmher⸗
tzigkeyt Amem .

Itbenn getrewen / yhr traget
gut wiſſenn / wie ich auß lautter gnad vnnd liebe

8 meynes vaters vor Tauſent funff hundert vnnd

vier vnd tzwentzigjaren / euch tzu gut ynn doß yam⸗

mertal vnd betrůbte wellt komen ſey / ynn form vnd

philip ⁊ geſtallt eynes knechts / euch tzu hevll vnd ſelikeyt ge⸗
born / gegeben/ vnd vom vatter geſchenckt/ auffdas

ich

